
دەستدرێژیی سێکسی و 
سووکایەتیی سێکسیی 

زانیاری بۆ ئەو کەسانەی کە لە شانشینی 
یەکگرتوو داوای مافی پەنابەری دەکەن

ئایا تۆ لەڕێگەی دەستدرێژیی سێکسی یان 

سووکایەتیی سێکسییەوە ئازارت دراوە؟

دەستدرێژی یان سووکایەتیی سێکسی ئەگەری ئەوەی هەیە بەسەر هەموو 

جۆرە کەسێک بێت؛ ئەوە لەوانەیە یەک ڕووداوی تاک بێت یان بەشێوەیەکی 

بەردەوام ڕوو بدات. ئەم نامیلکەیە زانیاریی گرنگ فەراهەم دەکات سەبارەت 

بە مافە یاساییەکانت و چۆن دەستت بە یارمەتی ڕادەگات سەبارەت بە 

دەستدرێژی یان سووکایەتیی سێکسیی لە ئێستا یان ڕابوردوودا.

ئێمە دەزانین کە هەندێک لەوانەی کە داوای مافی پەنابەری دەکەن تووشی 

زیان پێ گەیشتن بوون لە ئەنجامی توندوتیژی و سووکایەتیی سێکسییەوە؛ 

هەم بەر لەوەی کە بگەنە شانشینی یەکگرتوو وە کاتێکیش کە لە شانشینی 

یەکگرتوون. 

ئەوانەی کە داوای مافی پەنابەری دەکەن بۆی هەیە بەلایانەوە سەخت بێت 

کە لە شانشینی یەکگرتوودا دەستیان بە پشتگیری و سەرپەرشتی ڕاست 

و دروست ڕابگات.

ئێوە مافتان هەیە

هەموو کەسێک مافی ئەوەی هەیە کە دوور لە سووکایەتیی بژی. 

دەستدرێژیی سێکسی و سووکایەتیی سێکسیی تاوانن. تۆ مافێکی 

یاساییت هەیە کە هەر ڕووداوێک هەواڵ بدەیت کە ڕوو بدات. ئەوە 

کاریگەری نابێت لەسەر داوای پەناخوازییەکەت.

باسکردنی دەستدرێژیی سێکسی و سووکایەتیی سێکسیی بۆی هەیە 

وەهامان لێ بکەن هەست بە ناڕەحەتی بکەین بەڵام بە قسەکردن دەربارەی 

ئەوانە دەتوانین پشتگیری خەڵک بکەین و هەوڵ بدەین بەر لەو تاوانانە بگرین.

999

من دەبێت چۆن بزانم ئەگەر من ئەوەم 

بەسەر هاتبێت؟

سووکایەتیی سێکسیی چییە؟

سووکایەتیی سێکسیی هەر هەڵسوکەوت یان کردارێکی سێکسی نەخوازراوە 

کە بەزۆر بەرامبەر بە گەورەساڵ یان مناڵێک ئەنجام بدرێت بەبێ ڕەزامەندی 

ئەو کەسە. مناڵانی خوار تەمەنی 16 ساڵ زۆر مناڵن و ناتوانن ئەو جۆرە 

ڕەزامەندییە بدەن.

ئەوە دەکرێت بەشێوەی کەسی، بە تەلەفون، بە کورتە نامە )تێکست( 

یان ئیمەیڵ یان لەسەر ئینتەرنێت ڕوو بدات.

دەستدرێژیی سێکسیی چییە؟

دەستدرێژیی سێکسی هەر کردارێکی سێکسییە بەبێ ڕەزامەندی یان کە 

بەبێ ویستی ئەو کەسە بەزۆر لە گەڵی ئەنجام دەدرێت یان ناچار دەکرێت 

بۆی. ئەوە بۆی هەیە توندوتیژی لەخۆ بگرێت و لاقەکردنیش دەگرێتەوە.

دەستدرێژیی سێکسی هەموو کاتێک توندوتیژانە نییە بەڵام بۆی هەیە ببێتە 

هۆی پەرێشانییەکی سەخت، زیان پێ گەیشتنی سۆزداری و زامداربوون 

کە ناتوانرێت ببینرێن بەڵام بە هەمان شێوە سەخت و جدیین.

لاقەکردن چییە؟

لاقەکردن ئەوەیە کە کەسێک بە مەبەست و ویستی خۆی چووکی دەخاتە ناو 

زێ، کۆم یان دەمی کەسێکی تر، بەبێ ڕەزامەندی ئەو کەسەی تر.

فریودان چییە؟

فریودان ئەوەیە کە ببێت بە هاوڕێی کەسێک و هەڵی بخەڵەتێنیت 

)فریوی بدات( بۆ بەدەستهێنانی متمانە بۆ مەبەستی سووکایەتیی 
سێکسیی، ئیستیغلالی سێکسی یان قاچاخچێتی بە مرۆڤەوە. هەموو 

جۆرە کەسێک ئەگەری ئەوەی هەیە کە تووشی فریودان ببێت.

ڕەزامەندیی سێکسیی چییە؟

ڕەزامەندی کاتێک ڕوو دەدات کە هەموو ئەوانەی لە چالاکییەکی سێکسیدا 

بەشدارن لەسەر ئەوە هاوڕا دەبن کە هەر یەکەیان بە ویست و ڕەزامەندی 

خۆی تێیدا بەشدار بێت. ئەو کەسانە هەروەها دەبێت ئازادی و توانای 

ئەوەیان هەبێت کە ئەو بڕیارە بدەن. مناڵ )خوار تەمەنی 16 ساڵ( 

بەگوێرەی یاسا ناتوانن ڕەزامەندی سێکسی بدەن. 

ئێمە هەموومان مافی ئەوەمان هەیە کە سێکس یان هەر جۆرە 

چالاکییەکی سێکسیمان نەوێت. ئەوەش ماچکردن، دەستلێدانی 

سێکسی، تەماشاکردن یان نواندنی کرداری سێکسی لەخۆ دەگرێت، 

ئیترئەوە بەشێوەی کەسی بێت یان لەسەر کامێرا، تەلەفون یان کۆمپیوتەر.

ئێمە هەموومان مافی ئەوەمان هەیە کە لە هەر کاتێکدا بێت بیروڕای خۆمان 

بگۆڕین. ئێمە دەتوانین ڕەزامەندی بۆ یەک کردەی سێکسی دەرببڕین بەڵام 

هێشتا لە هەر کاتێکدا بێت هەر مافی ئەوەمان دەبێت کە بۆ هەر شتێکی تر 

بڵێین نەخێر.

چۆن بزانم ئەگەر کەسێک وەهام لێ دەکات 
کە سەلامەت نەبم؟

کاتێک کەسێکی تر هەڵسوکەوتێکی نەخوازراوی نیشان دا کە سروشتێکی 

سێکسی هەبێت، تۆ مافی ئەوەت دەبێت کە هەست بە سەلامەتی بکەیت 

و بڵێی نەخێر.

ئەمانە هەندێک نموونەن: 

•	 توانجی نەخوازراوی سێکسی یان ئابڕوبەرانە  

•	 پرسیاری نەخوازراو دەربارەی سێکس یان ڕەوتی سێکسی   

•	 دەرخستن و نیشاندانی ناپێیوستی لەشی کەسێک  

•	 هەر کردەیەکی سێکسی بەبێ ڕەزامەندی  

•	 گرتنی وێنە یان فیلم بەبێ ڕەزامەندی 

•	 ناچار بکرێیت کە تەماشای پۆرنۆگرافی )وێنە و فیلمی ڕووت( یان نابەجێ بکەیت 

•	 تەماشای کەسێک بکەیت کە جلوبەرگەکانی دادەکەنێت بەبێ ڕەزامەندی خۆی 

•	 دەستلێدانێک کە خۆت نەتەوێت  

•	 ئاڵوگۆڕکردنی دەرمان و مادەی هۆشبەر یان خزمەتگوزاری لەبەرامبەر ئەنجامدانی سێکس 

تەنانەت دوای ئەوەش کە هاوسەرگیری ئەنجام دەدەیت، 

هاوژینی سێکسی دەبێت ڕێز لەو سنوورداریانە بگرن.

ئایا هەست بە سەلامەتی دەکەیت 
یان پێویستیت بە یارمەتییە؟

•	 ئایا تۆ زۆر جار لە کەسێک یان لە ئەندامێکی خێزانەکەت دەترسیت؟  

•	 ئایا تۆ لەبارەی جەستەییەوە پەلامارت دراوە؟ 

•	 ئایا کەسێک سووکایەتیت پێدەکات یان هەڕەشەی ئازاردانت لێ دەکات؟  

•	 ئایا هیچ کەسێک ترساندن، تۆقاندن، هەڕەشە یان ناو و ناتۆرە لێنان بەرامبەر بە تۆ بەکار دەهێنێت 
بۆ ئازاردان و کۆنترۆڵکردنی تۆ؟ 

•	 ئایا دەبێت داوای ڕەزامەندی هیچ کەسێکی تر بکەیت بۆ سەرفکردنی پارەکانت یان تێکەڵاوبوون 
لەگەڵ هاوڕێ و خێزان و خزم و کەسکارت؟ 

•	 ئایا هیچ کەسێک هەڕەشەی ئازاردانی مناڵەکانت یان ئەوەی کردووە کە ئەوان لەتۆ بسەنێت؟ 

•	 ئایا هیچ کەسێک بەجۆرێک دەستی بۆ تۆ بردووە کە تۆ نەتویستبێت بەو جۆرە دەستت لێ بدرێت؟  

•	 ئایا هەرگیز وەهات هەست کردووە کە فشارت خرابێتە سەر بۆ ئەوەی بەبێ ویستی خۆت سێکست 
لەگەڵ بکرێت؟ 

•	 ئایا هیچ کەس شتومەکی تۆی تێکشاندنووە لەپێناوی کۆنترۆڵکردن یان ترساندنی تۆدا؟ 

•	 ئایا کەسێک پاسپۆرت یان بەڵگەنامەی گرنگی تری تۆی بردووە؟ 

•	 ئایا هیچ کەسێک هەڕەشەی ئاشکراکردنی نهێنی لێ کردوویت بۆئەوەی بترسیت و نەوێریت داوای 
یارمەتی بکەیت؟ 

•	 ئایا تۆ بە پێچەوانەی ویستی خۆتەوە هاوسەرگیریت پێ دەکرێت؟

ئەگەر تۆ بە بەڵێ وەڵامی هیچ کام لەو پرسیارانەت داوەتەوە، ئەوا تۆ لەوانەیە 

لە پەیوەندی یان ڕەوشێکی سۆزداری دڵڕەنجێن و کۆنترۆڵکارانەدا بیت.

چۆن یارمەتی بەدەست دەهێنیت 

تۆ مافی ئەوەت هەیە کە هەست بە سەلامەتی بکەیت و سەلامەت بیت. 

ئەگەر لەبارەی سێکسییەوە دەستدرێژیت کراوەتە سەر یان سووکایەتیت 

بەرامبەر ئەنجام دراوە، ئەوە خەتای خۆت نییە.

دەستدرێژیی سێکسی یان سووکایەتیی سێکسیی تاوانە - بەبێ گوێدان 

بەوەی کە کێ ئەنجامی داوە و لەکوێ ئەنجام دراوە. مەترسە لەوەی کە 

داوای یارمەتی بکەیت.

وەک کەسێکی گەورەساڵ، تۆ ناچار نیت کە دەستدرێژییەکە یان 

سووکایەتییەکە بە پۆلیس ڕاپۆرت بدەیت ئەگەر نەتەوێت وەها بکەیت.

بۆ مناڵ، پەیڕەو و ڕێوشوێنە ناوچەییەکان دەبێت پیادە بکرێن. بۆ 

وردەکارییەکانی پەیوەندیکردن بە NSPCC )کۆمەڵەی نیشتمانیی بەرگرتن لە 

زوڵم و ستەم بەرامبەر بە مناڵان(، بڕوانە لاپەڕە 10.

بۆ تێگەیشتن لە مافەکانت و چۆنیەتی دەستڕاگەیشتن بە کەیسێک، بڕوانە 

لاپەڕە 10 بەدواوە بۆ وردەکارییەکانی پەیوەندیکردنی ئەو ڕێکخراوانەی کە 

دەتوانن یارمەتیت بدەن.

بەر لە تەلەفونکردن 
•	 هەوڵ بدە شوێنێکی سەلامەت بدۆزیتەوە. ئەگەر سەلامەت نەبوویت، تەلەفون بۆ 999 بکە

•	 لەوە دڵنیا ببەرەوە کە تەلەفونەکەت شەحن کرابێت 

•	 ئەگەر پێویستیت بەوە بوو، لەکاتی پەیوەندییە تەلەفونییەکەتدا داوای وەرگێڕێک بکە 

ئەگەر وەها هەست دەکەیت کە لەبەر مەترسی 
دەمودەستدایت

•	 تەلەفون بۆ 999 بکە و داوای پۆلیس بکە 

•	 یەکێک لە ستافەکانی شوێنی 
نیشتەجێبوون ئاگادار بکەرەوە

پۆلیس

ناوەندەکانی دەستدرێژیی سێکسی و ڕەوانەکردن 
(SARC)

 SARC شوێنێکی سەلامەت و سەرپەرشتی بۆ هەر کەسێک فەراهەم دەکات کە لاقە کراوە، 

دەستدرێژیی سێکسی کراوەتە سەر یان سووکایەتیی بەرامبەر کراوە لە هەر کاتێکدا بێت.  

خزمەتگوزارییەکان ئەمانە دەگرنەوە: 

سەرپەرشتی تەنگژە و سۆزداری  	•
پشکنینی پزیشکی و فۆڕینسیکی )پزیشکیی دادوەری( 	•

بەرگرتن لە دووگیانی کوتوپڕی  	•
پشکنین بۆ ئەو نەخۆشیانەی کە لەڕێگەی سێکسەوە دەگوێزرێنەوە 	•

کۆدی وەڵامدانەوەی خێرا QR سکان بکە بۆ دۆزینەوەی SARC لەنزیک خۆت.

تۆ ناچار نیت کە پشکنینی پزیشکیت بۆ ئەنجام بدرێت. بەڵام ئەگەر بڕیار 

بدەیت ئەوەت بۆ ئەنجام بدرێت، باشتر وەهایە کە ئەوە بە زووترین کاتی 

گونجاو ئەنجام بدرێت.

ئەگەر بڕیارتدا کە ئەنجامی بدەیت، دوکتۆر یان پەرستارێکی تایبەتمەند 

دەتوانێت پشکنینت بۆ ئەنجام بدات و هەر نموونەیەکی فۆڕینسیکی 

وەربگرێت و ئەمباریان بکات. ئەوە ئەوە ناگەیەنێت کە پۆلیس هەر 

دەبێت لەوەوە تێوە بگلێت.

هەوڵ بدە کە یەکسەر دوای دەستدرێژیی سێکسی جلوبه رگەکانت 

نەشۆیت یان نەگۆڕیت. ئەوە لەوانەیە بەڵگەیەک لەناو ببات کە بۆی 

هەبێت گرنگ بێت ئەگەر لە داهاتوودا بتەوێت پۆلیس لەوەدا بەشدار بن.

کەسانی گەورەساڵ ناچار نین کە دەستدرێژییەکە بە پۆلیس ڕاپۆرت بدەن. 

خۆت سەرپشکیت.

?

زانیاریی پەیوەندی

کاتێک کە پەیوەندی بە هەر کام لەو ڕێکخراوانەوە دەکەیت، ئەوەت لە بیر بێت کە لە هەر کاتێکدا بێت 

دەتوانیت داوای وەرگێڕ بکەیت.

NSPCC Support for Children 

تەلەفون بکە بۆ: 5000 800 0808 

)دووشەممە بۆ هەینی، 10 بەیانی - 8 ئێوارە کراوەیە(

help@NSPCC.org.uk :ئیمەیڵ

Rape Crisis 
تەلەفون بکە بۆ: 2222 500 0808 

)24 کاتژمێر شەو و ڕۆژ کراوەیە، هەموو ڕۆژانی ساڵ(

247sexualabusesupport.org.uk :سەردان

The Survivors’ Trust 

تەلەفون بکە بۆ: 0818 801 0808 

 سەردانی ئێرە بکە: 

thesurvivorstrust.org/our-helpline

National Domestic Violence Helpline 

تەلەفون بکە بۆ: 247 2000 0808 

لێرەدا ئەپی پارێزگاریکردنی ئێن ئێچ ئێس NHS دابگرە: 

england.nhs.uk/ :سەردانی ئێرە بکە 

safeguarding/nhs-england-safeguarding-app/ ڕێنمایی

mailto:help%40NSPCC.org.uk?subject=
http://247sexualabusesupport.org.uk
https://www.thesurvivorstrust.org/our-helpline
http://england.nhs.uk/safeguarding/nhs-england-safeguarding-app/
http://england.nhs.uk/safeguarding/nhs-england-safeguarding-app/
http://england.nhs.uk/safeguarding/nhs-england-safeguarding-app/

Galop (LGBTQ+) 

تەلەفون بکە بۆ: 5428 999 0800

 Respect Men’s Advice Line

تەلەفون بکە بۆ: 0327 801 0808

تیمی پارێزگاریکردن لە مناڵ یان گەورەساڵان 
لە دەسەڵاتی خۆجێی خۆت

سەردانی ماڵپەڕی دەسەڵاتی خۆجێی خۆت بکە بۆ وردەکارییەکانی 

پەیوەندیکردن. 

شوێنی دیکە کە دەتوانیت لەوێ داوای 
یارمەتی بکەیت

تیمی پارێزگاریکردن لە مناڵ یان گەورەساڵان لە دەسەڵاتی خۆجێی 	•

•	 دوکتۆر یان پەرستاری نۆڕینگە لە نۆڕینگەی پزیشکی گشتی )جی پی( خۆت 

•	 بەشی کارەسات و کوتوپڕی لە نەخۆشخانەیەک

بەشی پزیشکی کۆئەندامی زاووزێ و میزەڕۆ )GUM( یان کلینیکی تەندروستی سێکسی 	•

کلینیکێکی بەرگرتن لە دووگیانی 	•

خزمەتگوزارییەکی گەنجان 	•

nhs.uk.111 :تەلەفون بکە بۆ: 111 یان سەردانی ئێرە بکە 	•

ئەگەر وەها هەست دەکەیت کە لەبەر مەترسی دەمودەستدایت، تەلەفون بکە بۆ 999  وە داوای  	•
پۆلیس بکە

ئەگەر لەبەر مەترسی دەمودەستدا نەبوویت، بەم ژمارەیە قسە لەگەڵ پۆلیس بکە 101  	•

http://111.nhs.uk
http://111.nhs.uk

سەرەداو بۆ هەستکردن بە سەلامەتی
دەستدرێژی یان سووکایەتیی سێکسی هەرگیز خەتای خۆت نییە. هەندێک شت هەیە کە 
تۆ دەتوانیت ئەنجامیان بدەیت کە دەشێت بەسوود بن بۆئەوەی وەهات لێ بکەن هەست بە 

سەلامەتی بکەیت.

کاتێک کە دەڕۆیتە دەرەوە خۆپارێزی ئەنجام بدە - بەتایبەتی 
ئەگەر بەتەنها بیت

بزانە چۆن دەگەڕێیتەوە بۆ ئەو شوێنەی کە لێی دەژیت. پێشتر پلان 

دابنێ ئەگەر دەچیت بۆ شوێنێک کە شارەزای ئەوێ نیت. بە هاوڕێ یان 

ئەندامێکی خێزان بڵێ بۆ کوێ دەچیت و کەی چاوەڕوان بن کە بگەڕێیتەوە.

بەردەوام تەلەفونەکەت با چارجکراو بێت

لەوە دڵنیا ببەرەوە کە تەلەفونە مۆبایڵەکەت چارج کراوە 

و دەتوانیت تەلەفونی پێ بکەیت، لەکاتی کوتوپڕیدا یان 

لەکاتێکدا کە تۆ لەو کەسانە ون دەبیت کە تۆ لەگەڵ ئەوانیت. 

وردەکارییە کەسییەکانت بە سەلامەتی بپارێزە

وردەکارییە کەسییەکانت لەسەر ئینتەرنێت هاوبەش مەکە. 

ناونیشان یان ژمارە تەلەفونەکەت مەدە بە کەس. کەسانێک 

بانگهێشتت مەکە بۆ ئەو شوێنەی کە لێی دەژیت کە نایان ناسیت.

ڕێکخراوی دیکە کە دەتوانن پشتگیری فەراهەم بکەن

The Refugee Council 

 سەردانی ئێرە بکە: 

refugeecouncil.org.uk/get-support/services

Micro Rainbow 

بۆ پشتگیری بۆ کەسانی لیزبن، گەی، بای سێکشوەڵ، 

یان سێکسگۆڕکێ

 سەردانی ئێرە بکە: 

microrainbow.org/contact-us

Migrant Help 

بۆ هەر نیگەرانییەک سەبارەت بە شوێنی نیشتەجێبوون:

تەلەفون بکە بۆ: 503 8010 0808 

migranthelpuk.org :سەردانی ئێرە بکە

Freedom from Torture 

freedomfromtorture.org :سەردانی ئێرە بکە

http://refugeecouncil.org.uk/get-support/services
http://migranthelpuk.org
http://freedomfromtorture.org

ڕێنمایی و ڕێنوێنی پەناخوازی

بۆ بینینی ڕێنمایی و ڕێنوێنی لەسەر پەناخوازی، تکایە 

ئەم کۆدی وەڵامدانەوەی خێرا QR ـە سکان بکە.

ڕێنمایی وەرگێڕدراو:

بەم زمانانەی خوارەوە بەردەستن: 

• عەرەبی

• ئەلبانی

• ئەمهاریک

• پونجابی هیندی

• فارسی

• کوردی سۆرانی 

• ماندارین

• پەشتۆ

• ئیسپانی

• تیگرینیا

• ئوردو



وەرگێڕانەکان

ئەم بڵاڤۆكە هەروەها بەم زمانانەی خوارەوەش 
بەردەستە:

• ئەلبانی

• عەرەبی

• فارسی

• کوردی سۆرانی

• پەشتۆ 

بۆ زانیاری زیاتر سەردانی ئێرە بکە: 
migranthelpuk.org

http://migranthelpuk.org

